
■ L’AURA

Da mardi sin mesemna naivi

(lq) Il squitsch sin ils pretschs
dals medicaments ha gì effect.
Sco quai che la Federaziun inter-
professiunala svizra da produ-
cents da farma ha communitgà è
la fiera da medicaments creschida
l’onn 2006 per 1,9 pertschient
sin bun 4,2 milliuns francs. Ils
producents da generica han aug-
mentà la svieuta da medicaments
che pretendan recept dal medi

per 11,6 pertschient, 46,4 per-
tschient dapli che l’onn 2005. La
quota da participaziun al martgà
da medicaments renconuschids
da la cassa da malsauns è creschi-
da da 19,6 sin 32,7 perschient. Il
quint ston ils producents da me-
dicaments originals pajar. Tar
quels è la svieuta sa sbassada per
47,8 pertschient era per las re-
ducziuns dals pretschs.

Massiv dapli generica 

Ils pretschs per medicamets cun recept en sa sbassads. KEYSTONE

(lq) La presidenta da la confe-
deraziun per l’onn 2007, Miche-
line Calmy-Rey vul metter ses
onn presidial sut l’ensaina dal
dialog. Ier ha ella annunzià a Ge-
nevra ch’ella veglia sa scuntrar
cun la populaziun da tut ils chan-
tuns. L’emprima visita vegn Mi-
cheline Calmy-Rey a far il favrer a
la vischnanca vallesana Monthey

e quai «per motivs actuals». Il te-
ma vegn ad esser la convivenza
dad umans da differenta derivan-
za. Quai perquai ch’i ha dà il da-
vos temp adina dapli violenza
tranter giuventetgna da diversas
naziunalitads. «Las dumondas
concernent l’integraziun muntan
ina da las prioritads da mes onn
presidial», ha Calmy-Rey ditg. 

En l’ensaina dal dialog

■ (lq) Ils battasendas, fundads
avant 100 onns da l’offizier co-
lonial engles, Robert Baden-
Powell (1857 – 1941) èn cun

strusch 40 milliuns activs il pli
grond e pli enconuschent mo-
viment da giuventetgna dal
mund. En Svizra è la prima

gruppa da battasendas vegnida
fundada il 1910. Oz dumbra
quella ca 45 000 commembers
e commembras.

Ils battasendas giubileschan
KEYSTONE

■ COLUMNA

Aura stuorna?

Abbé Pierre è mort
■ (anr) L’enconuschent spiritual
franzos dals povers, Abbé
Pierre, è mort cun 94 onns a Pa-
ris en consequenza d’ina inflam-
maziun dal lom. Quai ha sia 
ovra d’agid Emmaus en Fran-
tscha communitgà. Abbé Pierre,
stà engaschà tar la Résistence e sco
deputà cristiandemocratic, ha re-
nunzià a la politica per s’engaschar
en favur da quai ch’ins numna oz
la societad civila ed acziun umani-
tara. El è perquai daventà enconu-
schent dapi la davosa guerra
mundiala sco grond benefactur.
L’emprima giada è el crudà si en la
publicitad, cura ch’el ha discurrì,
irrità ferventamain pervi da l’in-
differenza, l’enviern 1953/54 im-
pressiunantamain davart il destin
dals clochards ch’eran schelads

sper la Seine. Qua tras ha el inizià
en Frantscha ina unda da sa gidar.
Quella sullevaziun da la buntad è
stada l’emprima gronda acziun
umanitara cun sustegn dals meds
da massa. Il pitschen e satigl um
cun la barba alva è vegnì venerà pli
tard en Frantscha sco in vair sontg.
L’onn 2001 è el vegnì distinguì dal
president da la Frantscha, François
Chirac, cun l’urden d’in uffizier la
la legiun d’onur.

Tar il 50. anniversari da la fun-
daziun da sia acziun d’agid, num-
nada ovra dad Emmaus, ha Abbé
Pierre pretendì 1999 dapli giustia
sin quest mund. Scadin stoppia
prestar en ses quartier, en ses ma-
naschi, en sia scola u partida sia
part en favur dad in mund pli gist
ed umanitar.

Il moviment dad Emmaus –
l’ovra da sia vita – ha Abbé Pierre
fundà 1949 a Neuilly-sur-Seine,
sper Paris. Il num da quest movi-
ment deriva dal lieu biblic Em-
maus, en la vischinanza da Jeru-
salem, nua che dus giuvnals da Je-
sus tschertgavan in refugi suenter
la mort dad el e Jesus è cumparì
ad els sin via vers là.

Oz cumpiglia l’ovra dad Em-
maus dad Abbé Pierre pli che 300
gruppas en 40 pajais sin il mund
entir. Els vendan favuraivlamain
mobiglias duvradas ed admini-
streschan abitaziuns socialas. En
Svizra datti il moviment Emmaus
dapi 1956 cun pliras instituziuns.
En tut èn 570 persunas engascha-
das sco voluntaris e professiunists
tar quellas en noss pajais.

